
“HENJIN INTOM IL-MORDA”

Min jitwieled b’kuccarina tal-fidda f’halqu normalment mhux biss ma japprezzax kemm
ikunu batew l-antenati tieghu biex illum huwa ghandu 1-gid, imma spiss jigri li jitla’ mhajjem
u ma jhossx li ghandu jistinka biex itejjeb is-sitwazzjoni tieghu. Min ghandu geddumu fix-
xghir x’aktarx jahseb li ma ghandu bzonn hadd. Peress li jkun igawdi minn certa awtonomija
u sigurta materjali, facli jkun ittentat li jigi jaga’ u jqum minn haddiehor.

Huwa f’dan is-sens li fil-Vangelu (Lq 6:17,20-26) Gesu jghid: “Hazin ghalikom intom I-
ghonja... hazin ghalikom intom li ghalissa mxebbghin... hazin ghalikom intom li ghalissa
tidhku”. Gest jesprimi dan it-thassib ghax hafna drabi meta l-bniedem ihossu “mimli” u
“komplut”, jispi¢ca vittma ta’ illuzjoni, ghax jekk ma jogghodx attent u ma jzommx riglejh
mal-art, jaf jasal zmien meta kulma jkollu jsirlu suf u jsib ruhu fixxa. Fl-istorja kien hemm
diversi bnedmin li ghaddew minn dawn il-krizijiet — filli kienu jieklu fil-platt tal-fidda u filli
sabu ruhhom ihabbtu fuq xi bieb jittallbu x’jieklu! Mhux darba u tnejn kien hemm min I-
ewwel il-hajja dahkitlu, imma mbaghad bikkietu.

Inhoss li l-aghar konsegwenza ta’ din il-kultura affluwenti li hakmitna hija li llum il-gid tant
tkattar li l-bniedem i¢canta lil Alla! Meta llum inhkimna mill-impressjoni 1i sibna s-
soluzzjoni ta’ kollox u li bil-flus u t-teknologija nistghu naghmlu I-mirakli, nahsbu li nistghu
nghaddu minghajr Alla. Mhux lakemm li f’socjeta tal-benessri bhal taghna niftakru f’Alla.
Fil-fatt, ghandna hin ghal kollox barra ghal Alla. Imma jibga’ I-fatt li aktar ma nifgaw fina
nfusna din ix-xewqa ghat-traxxendent (ghal Alla), inqas inhossuna sodisfatti.

Proprju ghalhekk Gesu jghid: “Henjin intom il-fogra, ghax taghkom hija s-Saltna ta’ Alla.
Henjin intom li ghalissa bil-guh, ghax tkunu mxebbghin. Henjin intom li ghalissa tibku, ghax
ghad tithennew...”. Gesu johrog b’dawn l-espressjonijiet mhux ghax fihom infushom il-
fagar, il-guh u I-biki huma xi haga pozittiva, imma ghaliex huwa meta 1-bniedem isib ruhu
f’dawn is-sitwazzjonijiet illi jigi f’kuntatt mar-realta tal-hajja! Fil-hajja 1-mizerja (fis-sens
wiesa’ tal-kelma) gisha labra li tifqa’ 1-buzzieqa tal-kburija u tas-suppervja. Meta I-bniedem
isib ruhu f’qaghda mizera, jintebah li min-natura tieghu huwa ma jistax jghix jekk mhux
f’relazzjoni ma’ haddiehor, partikularment f’relazzjoni ma’ Alla. Fil-fatt, il-mizerja taf tkun
it-tieqa li minnha Alla jidhol fl-istorja taghna l-bnedmin.

Ghalkemm il-mizerja hija esperjenza negattiva, taf tkun l-ixprun biex il-bniedem isib il-
motivazzjoni u I-qawwa biex juza l-energija tieghu halli jqum u johrog minn dik il-qaghda.
Fil-fatt, meta 1-bniedem ikun konxju li ghadu mhux komplut jew li ghadu mhux perfett, dan
jghinu jiskopri li hemm possibbilta li jista’ jikber u jistaghna. Jekk f’¢ertu sens in-nuqqas ta’
xi haga jaf ikun kawza li tnikket lill-bniedem, l-istess dghufija tista’ tinbidel f’raguni biex il-
bniedem jaghmel passejn ’il quddiem.

Dan jghodd ukoll fil-hajja spiritwali. Min jidhirlu li “wasal” fil-perfezzjoni Nisranija jew li
jaf kollox f’dak li ghandu x’jagsam mas-sejha Kristjana (u minn dawn ghandna hafna!),
mhux lakemm ser jaghmel pass ’il quddiem; imma meta naccettaw li ahna spiritwalment



imperfetti u li d-dnub huwa parti mill-istorja taghna, allura nsibu motiv biex nigganc¢jaw ma’
Gest!

Meta llum geghdin ni¢celebraw Jum il-Morda, insellem lit-tobba, l-infermiera u l-istaff kollu
tal-Isptar Generali ta’ Ghawdex. Intom ghandkom missjoni delikatissma li tpoggikom grib il-
marid. Il-hidma taghkom tant hija sensittiva li lanqas jekk tithallsu bid-deheb ma tkunu
rimunerati bizzejjed. Fix-xoghol taghkom ma tistghux ma tittrattawx lill-marid bl-ingwanti —
mhux tant biex tharsu sahhitkom, imma ghax meta jintlagat mill-mizerja tal-mard il-bniedem
ikun f’qaghda partikulari ghalkollox.

F’¢ertu sens, f’din ir-rikorrenza, nistghu nisimghu lil Gesu jghid: “Henjin il-morda...” —
mhux ghax il-mard huwa xi haga tajba, imma ghax il-mard jaf ikun opportunita tajba ghalina.

L-ewwel nett il-marid ikun anzjuz biex jerga’ jikseb sahhtu. L-istess marda kapac¢i ggibna
f’sensina, ghax meta nkunu narmu s-sahha nahsbu li hadd ma jista’ ghalina; imma mbaghad,
hekk kif jigdimna dudu, nibdew naqtghu qgalbna u nintebhu kemm hajjitna hija mdendla fuq
hajta — niskopru li ahna ghandna I-limitazzjonijiet taghna.

Imma mbaghad il-mizerja tal-mard taf tkun it-tieqa li minnha Alla jidhol fl-istorja taghna I-
bnedmin. Dan jghodd b’mod partikulari meta jkun hemm mard terminali u l-marid ikun ged
jintefa bhal xemgha. Il-marid ghandu dritt ikun jaf li jkun riesaq lejn din is-siegha definittiva
ta’ hajtu; xi drabi jintebah wahdu, imma drabi ohra l-affarijiet ma jkunux dagshekk evidenti,
imma jista’ jmur ghall-aghar f’hakka t’ghajn. Intenni li huwa dritt tal-marid li jkun mgharraf
li jiemu huma maghduda. Mhux sew li nahbulu. Mhux veru sinjal ta’ rispett meta l-istess
familjari jaghzlu li jzommu lill-moribond fid-dlam u ghalhekk jeliminaw kull sinjal li jista’
jwassal lill-pazjent jinduna li jinsab f’qaghda kritika. (Dan, nghidu ahna, jigri meta ma
jkunux iridu li lI-marid jircievi s-Sagrament tad-Dilka tal-Morda, jew meta jinsistu mas-
sacerdot biex fit-talb 1i jghid mal-marid iwarrab kull referenza li tista’ tikxef li jkun qed
jogrob, jew meta jitolbu lis-sacerdot biex ma jilbisx stola vjola...). Il-marid gravament
ghandu dritt li jhejji ruhu sewwa ghal xhin jigi wic¢ imb wicc¢ mal-Hallieq u 1-Feddej tieghu.

Imma l-istess mizerja tal-mard taf tkun dak l-ispazju miftuh ghal Alla fil-hajja taghna. Il-punt
l-aktar dghajjef taghna jaf jinbidel f’punt li jaghmilna gawwija. Ghax meta naghmlu
esperjenza tax-xejn taghna, kapaci 1-ghamad jaga’ minn fuq ghajnejna u naraw lil Alla. Hekk
gralhom diversi qgaddisin, fosthom Sant’Injazju ta’ Loyola. Il-mard ghandu gawwa li
jipprovoka fil-bniedem il-mistogsija dwar Alla. Il-marid jistenna minna li nkunu hdejn is-
sodda u li nghinuh isib it-twegiba. Dan ma naghmluhx b’hafna kliem, imma bil-kura kollha
mhabba u bit-tbissima. Hieni dak il-marid li fil-mard tieghu (jista’ jkun dahal ghal gurnata
fid-Day Ward!) ikun iltaga’ ma’ Alla.

Inhossni grat hafna lejn l-istaff kollu tal-Isptar Generali taghna, u f’din is-Sena Marjana
nitlob lill-Madonna tieqaf maghkom biex f’qalbkom ikollkom rizorsa ta’ mhabba u tjubija
kbira li tabilitakom biex tghinu lill-marid ifiq fizikament u spiritwalment. Henjin intom,
tobba, infermiera u staff tal-Isptar, li b’dedikazzjoni u sagrifi¢c¢ju qed tieqgfu mal-morda
taghna, ghax hlaskom ikun kbir fis-Sema.



